
Poziv autorima za dostavljanje radova za 11. broj časopisa Zbornik radova 

 

Poštovani autori,  

S ciljem promocije i unapređenja naučno-istraživačkog rada u području svih oblasti prava 

(pravne teorije i prakse)  i drugih srodnih društvenih nauka,  Redakcija časopisa Zbornik radova 

Fakulteta pravnih nauka objavljuje poziv svim zainteresiranim autorima da dostave svoje 

autorske radove za 11. broj časopisa. Časopis se objavljuje jednom godišnje i indeksiran je 

u HeinOnline, C.E.E.O.L. (Central and Eastern European Online Library), Index 

Copernicus, Google Scholar, EZB (Elektronische Zeitschriftenbibliothek), i ROAD 

(Directory of Open Access scholarly Resources) bazama podataka. 

Krajnji rok za dostavljanje radova je 30.09.2025. godine. Radove slati isključivo u 

elektronskoj formi na adresu elektronske pošte: zbornik.pf@univ.edu.ba shodno niže 

navedenim uputama. 

 

UPUTE ZA AUTORE 

 

I OPĆE UPUTE 

1. Časopis objavljuje radove iz svih oblasti i grana prava koje se izučavaju na 

Pravnom fakultetu Sveučilišta/Univerziteta „Vitez“, kao i oblasti i grana koje se 

izučavaju na drugim pravnim fakultetima u zemlji ili inostranstvu. 

2. Radovi koji zadovoljavaju kriterije časopisa, upućuju se na recenziju. Postupak 

recenziranja je anoniman za autore i recenzente i podrazumijeva dvostruku anonimnu 

recenziju. Prije upućivanja na recenzije, radovi se provjeravaju u programu za provjeru 

plagijarizma. 

3. Ukoliko dostavljeni rad ne spada u oblast časopisa, izvršni urednik će, nakon 

konsultacije sa glavnim urednikom, prilog vratiti autoru. O takvom postupku izvršni 

urednik će bez odlaganja obavijestiti autora, a redakciju na prvom narednom sastanku. 

4. Za objavljivanje priloga u časopisu se ne naplaćuje naknada. 

5. Za prihvaćene priloge se ne plaćaju autorski honorari niti nadoknađuju bilo kakvi 

drugi troškovi.  

6. Jezici na kojima se primaju radovi su: bosanski, hrvatski i srpski jezik (u 

latiničnom ili ćiriličnom pismu) i engleski jezik. Glavni urednik može predložiti 

redakciji da objavi i rad na nekom drugom jeziku, ukoliko za to postoji opravdana 

potreba. 

7. Maksimalna dužina naučnih radova može biti jedan tabak ili 16 stranica A4 

formata ili 35.600 karaktera. Redakcija izuzetno može odlučiti da na prijedlog glavnog 

urednika objavi rad obimniji od standardne dužine.  

8. Maksimalna dužina ostalih vrsta radova, može biti do 8 stranica A4 formata ili 

pola autorskog tabaka, ili najviše do 17.800 karaktera. Radove koji su duži od standarda 

uspostavljanih ovim uputstvima izvršni urednik odbija i vraća autoru elektronsku 

verziju priloga. 

9. Radovi sadrže sažetke do 150 riječi na jednom od službenih jezika u Bosni i 

Hercegovini i na engleskom jeziku, kao i do 5 ključnih pojmova na navedenim jezicima. 

10. Nakon što se prethodno uvjeri da radovi ispunjavaju uvjete iz uputa za autore, 

radove na recenzije upućuje izvršni urednik, nakon što se prethodno konsultira sa 

glavnim urednikom i članovima redakcije iz oblasti kojom se bavi rad, te urednički 

procijeni pogodnost rada za objavljivanje u časopisu. Pogodni radovi se upućuju na 

recenziju, a radovi koji se ocijene nepogodnima vraćaju se autorima. O svim pristiglim 

radovima, kao i o odlukama vezanim za njih, izvršni urednik obavještava članove 

redakcije na prvoj narednoj sjednici. 

11. Kako bi bio objavljen u časopisu, svaki rad mora dobiti dvije pozitivne recenzije. 

Recenzenti mogu biti nastavnici sa Sveučilišta/Univerziteta „Vitez“ ili izvan te 

institucije. U slučaju da je jedna recenzija pozitivna a jedna negativna, rad se upućuju 

na treću recenziju. O broju recenzija i konačnoj ocjeni recenzenata, izvršni urednik 

obavještava redakciju na sjednici na kojoj se donosi odluka o izdavanju konkretnog 

broja časopisa. Odluku o prihvaćanju ili neprihvaćanju rada za objavu, na prijedlog 

glavnog urednika, donosi redakcija. 

12. Imena autora nisu poznata recenzentima, kao ni recenzenata autorima. Kako bi 

se izbjegla identifikacija, autori će prilikom izrade rada izbjeći svoju posrednu 

identifikaciju u tekstu rada. Nakon obavljene recenzije, primjedbe recenzenata se 

dostavljaju autorima radi usvajanja ili odbijanja. Ukoliko prihvate primjedbe, autori će 

u roku od 7 dana dostaviti uređeni rad. U slučaju odbijanja primjedbi recenzenata, 

redakcija će, na prijedlog glavnog urednika, donijeti odluku o tome da li će se rad 

objaviti ili ne. 

13. Recenzenti svoje recenzije dostavljaju na posebnom obrascu koji dobivaju 

zajedno sa tekstom za recenziju. 

14. Prikazi, osvrti, zabilješke i ostali radovi koji nisu naučni radovi se ne recenziraju. 

Odluku o njihovom eventualnom ispitivanju i objavljivanju donosi glavni urednik. 

15. Radovi koji se dostavljaju časopisu moraju biti lektorisani. Autori prihvaćaju 

prava redakcije da lektorisani rad objavi bez daljnjih konsultacija s autorima. Ukoliko 

za to postoji opravdana potreba, konsultacija se može obaviti s autorima na osnovu 

odluke glavnog urednika. 

16. Autori dopuštaju časopisu korištenje njihovih radova za objavljivanje u bilo 

kojoj formi (printanoj, online ili sl.). Časopis zadržava i sva druga prava vezana za 

objavljivanje, ukoliko nije drugačije ugovoreno sa autorom. Radovi u časopisu se 

objavljuju u skladu sa Creative Commons Attribution-NonCommercial 4.0 International 

License. 

17. Radovi koji su upućeni za objavljivanje u časopis, neće i ne mogu biti dostavljeni 

na objavljivanje u drugoj publikaciji, o čemu autor, uz tekst za objavu, dostavlja 

posebnu izjavu. 

18. Časopis će objavljivati i sažetke stručnih i naučnih članaka domaćih autora 

objavljenih u stranim indeksiranim časopisima, ukoliko takvi sažeci budu dostavljeni 

od autora. 

II STANDARDI ZA OBLIKOVANJE TEKSTA PRILOGA  

1. Radovi koji se dostavljaju za objavljivanje trebaju biti urađeni u skladu sa 

odrednicama APA stila. 

2. Na prvoj stranici rada nalazi se puno ime i prezime svakog autora, akademska ili 

druga titula, institucija u kojoj radi – ako je zaposlen, informacija za kontakt (e-mail) i 

ORCID ID. Pored osobnih podataka, na prvoj stranici se nalazi i naslov rada. 

3. Na drugoj stranici se navodi sažetak i popis ključnih riječi u skladu s tačkom I, 

9. 

 

 

                                                                                     Redakcija časopisa 


